
Д олзарб мавзу

Сўзбоши

Барча мавжудотларни, шу жумладан, инсон зо- 
тини ҳам эркак ва аёл қилган Аллоҳ таолога беадад 
ҳамду санолар, аёллар жамиятда эркакларнинг аж- 
ралмас қисми эканини таъкидлаган Пайғамбаримиз 
Муҳаммад мустафога чексиз салавот ва саломлар 
бўлсин.

Республикамиз аҳолисининг ярмини аёл-қизлар 
ташкил этади, демак, жамият тараққиёти йўлида 
амалга ошириладиган ишларнинг салмоқли қисми 
аёллар зиммасига тушади. Улар фарзандларини 
дунёга келтириб, тарбиялаб, жамиятга қўшиш билан 
бирга, аёлларга хос бўлган барча соҳаларда ўз вази- 
фаларини астойдил бажармокдалар. Бу учун эса, ав- 
вало, улар ҳар томонлама салоҳиятга эга бўлмоқлари 
зарур.

Мустақиллик йилларида юртимизда аёлларга 
эътибор, ғамхўрликни ошириш мақсадида жуда кўп 
қарорлар қабул қилиниб, тадбирлар амалга ошири- 
лиши анъана бўлиб қолди. Ўтган давр мобайнида 
йилларга “Аёллар йили”, “Соғлом она -  соғлом бола 
йили”, “Оила йили”, “Баркамол авлод”, “Мустаҳкам 
оила йили” деб ном берилиши ва шу номларга му- 
носиб Давлат дастурлари ҳаётга татбиқ этилиши 
фикримиз далилидир. Юртбошимизнинг махсус 
Фармони билан маҳаллаларда диний-маърифат ва 
ахлоқий тарбия масалалари бўйича маслаҳатчилар 
лавозими жорий этилгач, маҳаллаларда истиқомат 
қиладиган аёлларнинг барча соҳа бўйича муаммо- 
ларини ўрганиш ва уларни бартараф этиш имкони-

Аёлни эъзозланг

ятлари кенгайди. Айниқса, “Соғлом онадан соғлом 
фарзанд” шиори остида аёлларнинг соғлигига ало- 
ҳида эътибор қаратилмоқда. Уларнинг жамиятдаги 
мавқеи, маънавий-маданий савияси юксалмоқда.

Аёлларга оид масалалар ҳамма даврларда ҳам 
муҳим саналган. Чунки аёл кишининг жисмонан ва 
руҳан соғлом, бардам, салоҳиятли бўлиши жамият- 
нинг гуллаб-яшнашига ва аксинча бўлиши эса, жа- 
миятнинг таназзулга юз тутишига сабаб бўлади. Шу 
муҳим мавзуга бағишланган ушбу рисолани Аллоҳ 
таоло барчага манфаатли қилсин, омин!

АЁЛ ИСЛОМ НИГОҲИДА

Аллоҳ таоло яратган барча мавжудотлари орасида 
инсон зотини азизу мукаррам қилди. Инсониятнинг 
аввали бўлмиш Одам атони Ўз қўли билан яратиб, 
унга гўзал сурат, хуш қомат ато этди, осойишта ва 
хотиржам ҳаёт кечириши учун унинг жуфтини, яъни 
Момо Ҳаввони яратди. Мана шундан бошлаб инсон- 
лар ўз ҳаётларини жуфтликда давом эттириб кела- 
дилар. Бу ҳақда Қуръони каримда бундай марҳамат 
қилинган:

яъни: “Унинг аломатларидан (яна бири) -  сиз- 
лар (нафсни қондириш жиҳатидан) таскин топи- 
шингиз учун ўзларингиздан жуфтлар яратгани 
ва ўртангизда иноқлик ва меҳрибонлик пайдо  
қилганидир. Албатта, бунда тафаккур қиладиган

Долзарб мавзу

кишилар учун аломатлар бордир” (Рум, 21). Ушбу 
оятдан аёл зотининг яратилиши эркаклар учун 
Аллоҳ таолонинг чексиз муруввати эканини англаш 
мумкин. Зеро, эркак киши учун бу дунёнинг роҳату 
фароғати солиҳа аёли билан унсу ул фатда, хотиржам- 
ликда яшашдир. Шунинг учун ҳам Пайғамбаримиз 
(соллаллоху алайҳи ва саллам) ҳадисларининг бири- 
да бундай марҳамат қилганлар:

51̂11 :^ \

яъни: “Одам боласининг бахт-саодати солиҳа аёл, 
қулай уй-жой ва яхши уловдир” (Имом Аҳмад ва Имом 
Тобаронт). Анас (розияллоху анху) ривоят қилган 
бошқа бир ҳадисда эса Расулуллоҳ (соллаллоху алай- 
ҳи ва саллам) бундай деганлар:

j a  J1  :^Luj «vL J j^ u j JU  :Jl5

яъни: “Менга дунё матоларидан аёллар ва хушбўй 
нарсалар севимли қилинди, кўзимнинг кувончи эса 
намоздадир” (Имом Насоий).

ИСЛОМ ДАН АВВАЛГИ ДАВРД А АЁЛЛАРГА 
МУНОСАБАТ

Ўтмишда баъзи бир юртларда жамиятнинг асо- 
сий қисмини ташкил этган аёлларга нисбатан муно- 
сабат жуда ҳам ачинарли бўлган. Масалан, қадимги 
Мисрда Нил дарёси қирғоғида яшовчи аҳоли агар 
қургоқчилик бўлиб, дарёнинг суви камайиши на- 
тижасида экин-тикин унмай, чорвалар қирилиб, 
яшаш оғирлашиб қолса, ўз қабилаларидан битта

қизни дарёга ташлаб қурбонлик қилишган, бу би­
лан дарёнинг суви кўпайишидан умидвор бўлио!ган. 
Ҳиндистонда эса, қадимда бундан-да мудҳишроқ 
одат бўлган, яъни, агар оилада эр вафот этса, мур- 
дага қўшиб аёлини ҳам тириклайин ўтда куйдири- 
шар эди. Чунки улар аёл киши фақат ўз эри учун 
яратилган, эр ўлгач, аёлининг ҳам яшашга ҳақи йўқ, 
деган эътиқодда бўлганлар. Жоҳилият даври араб- 
лари турмушида ҳам шунга ўхшаш аёл-қизларнинг 
ҳақ-хуқуқларини поймол қиладиган, ҳар бир тирик 
мавжудотга берилган энг олий ҳуқуқ бўлмиш яшаш 
хуқуқидан маҳрум қиладиган ярамас урф-одатлар 
бўлган. Қуръони каримда ўша даврдаги ҳолатлар ҳам 
баён қилинган. Жумладан, Наҳл сурасида шундай 
оятлар мавжуд:

яъни: “Қайси бирларига қиз (кўргани ҳақида) 
хушхабар берилса, ғазаби келиб, юзлари қора- 
йиб кетади. У (қиз)ни камситган ҳолда олиб қо- 
лиш ёки (тириклай) тупроққа қориш (тўғрисида 
ўй суриб), ўзига хушхабар берилган нарсанинг 
“ёмон”лигидан (орият қилиб) одамлардан яшири- 
ниб олади. Огоҳ бўлингиз, уларнинг бу хукмлари 
жуда ёмондир” (Наҳд, 58-59). Яъни, оилада қиз фар­
занд дунёга келиши ота учун катта мусибат бўлган. 
Қизни катта қилиб балоғатга етгач бировга узатиш 
ёки араб қабилалари орасида тез-тез бўлиб туради- 
ган урушларда қизларнинг асирга тушиб, бировлар-

нинг қўлида чўри бўлиб юриши ота учун катта ис- 
нод ҳисобланар эди. Мана шундай азоб, хўрликдан 
кутулиш учун ота ўз қизини гўдаклигидаёқ тирик­
лайин тупроққа кўмар эди. Аллоҳ таоло бунинг 
нақадар улкан гуноҳ эканлигини таъкидлаб:

о  Ji «й© Г.ДР'Т
яъни: «(Ҳар бир) тириклай кўмилган қиздан “не 

гуноҳи учун ўлдирилган?” деб сўралганида...», деб
огоҳлантиради (Таквир, 8-9). Пайгамбаримизнинг 
(алайҳиссалом) саҳобалариларидан бири ҳазратУмар 
(розияллоху анху) бундай дейди: “Мен икки нарсани 
қайта-қайта эсга оламан ва ҳар гал уларнинг бири- 
ни эслаганимда ўзимни кулгидан тўхтата олмайман, 
иккинчисини эслаганимда эса, юрак-багрим эзилиб, 
йиғидан ўзимни тия олмайман. Кулишимга сабаб 
бўладиган воқеа шуки, болалик вақтимизда она- 
миз бизга ҳолва берар эди. Биз ундан ўзимизча буд 
ва санамлар ясаб, унга сигинардик. Кечки томонга 
бориб, қорнимиз очганида эса, уларни еб қўярдик. 
Ўзимиз қўлимиз билан ясаб ибодат қилган худомиз- 
ни ўзимиз еганимизни эслаб кулгим келади. Эсла­
ганимда йиглашимга сабаб бўладиган воқеа шуки, 
менинг қизим бор эди. Уни жоҳилият одатига кўра 
ор-номус қилиб ўз қўлларим билан тириклайин ерга 
кўмганман. Эсимда, ўшанда қизимни чеккароқ бир 
жойга олиб бордим. Терга ботиб ўра қазимоқдаман, 
қизалоғим эса, ўзининг мана шу ўрага тириклайин 
кўмилишидан бехабар ҳолда жажжи қўллари билан 
соч-соқолимга ёпишган тупроқларни пайпаслаб ту- 
ширар эди. Мана шу ҳолатни эслаганимда, йигидан 
ўзимни тўхтата олмайман”.

Аёлни эъзозланг

Бундан ташқари, жоҳилият даврида аёллар ме­
росдан буткул маҳрум қилинган эди. Яъни, аёл киши 
ҳар қандай яқин қариндоши вафот этганида ҳам, 
ундан қолган мол-мулкка меросхўр бўлолмас эди. 
Аксинча, эри ўлгач, аёлни мархумдан қолган мол- 
мулкка қўшиб эрининг ака ёки укаларидан бирор- 
таси мерос ҳисобида мулк қилиб олар эди. Бу ҳақда 
Қуръони каримда шундай дейилган:

яъни: “Эй имон келтирганлар! Сизларга хо- 
тинларни мажбурий равишда мерос қилиб олиш  
ҳалол эмасдир...” (Нисо, 19).

Жоҳилият даврида бир аёлнинг эри ўлса, унинг 
ўгай ўғли ёки бошқа бир қариндоши беванинг ёки 
унинг чодирининг устига ўз чопонини ташлаб қў- 
йиш билан аёлни мерос қилиб олар экан. Сўнгра 
хоҳласа ўзи унга маҳрсиз уйланар, хоҳласа бошқага 
эрга бериб, маҳрини ўзи олар ёки узоқ вақт эр- 
сиз қолдириб, беванинг қўлидаги биринчи эри- 
дан қолган мероси ёки бошқа бойлиги эвазига уни 
озод қиларди. Агар аёл ўша кишиларнинг чопон 
ёпишидан олдин уйдан чиқиб кетишга улгурса, 
шундагина ихтиёри ўз қўлида қолган. Шундай аёл- 
лардан Абу Қайснинг Кабиша исмли бева хотини 
Расулуллоҳнинг (соллаллоҳу алайҳи ва саллам) ҳу- 
зурларига эрининг ўғлидан шикоят қилиб келди. 
Мазкур масалага жавоб тариқасида ушбу оят но- 
зил бўлди: “Оталарингиз уйланган хотинларни  
никоҳингизга олманг. Магар илгари ўтган бўлса 
(улар кечирилади). Албатта, бу қабиҳ, жирканч 
ва ёмон йўлдир” (Нисо, 22).

ИСЛОМ ДИНИ ТАЪЛИМОТИДА АЁЛГА 
МУНОСАБАТ

Ислом дини келиши ва унинг инсонпарвар таъ- 
лимотлари одамлар орасида ёйилиши натижасида 
жаҳолат ботқоғига бўғзигача ботиб кетган киши­
ларнинг онгида аёл зотига нисбатан эҳтиром уйғона 
бошлади. Улар қалбида маърифат ва эзгуликка ин- 
тилиш нурлари пайдо бўлди. Кунларнинг бири- 
да Пайғамбаримиз (соллаллоху алайҳи ва саллам) 
одамларга қарата бундай дедилар:

O '*  4I I «vic’ Oil

uj ^ \  j j j ” :Jls jib < -Uc

ojoHj i*250.

яъни: “Кимнинг учта қизи бўлса, у уларни бағрига 
олиб, рахм-шафқат кўрсатиб, ўз зиммасидаги бар­
ча таъминотларини адо этса, албатта, унга жаннат 
вожиб бўлади”. “Агар иккита қизи бўлса-чи?” деб 
сўралди. Расулуллоҳ (соллаллоҳу алайҳи ва саллам): 
“Иккита бўлса ҳам”, дедилар. “Агар битта бўлса-чи?” 
деб яна сўралганида, Пайғамбар (соллаллоху алайҳи 
ва саллам) албатта: “Битта бўлса хам”, деб жавоб 
берган бўлар эдилар (ИмомАҳмад). Қиз фарзанд тар­
биялаб вояга етказиш орият эмас, балки охиратда 
дўзахдан нажот, жаннатга киришга кафолат эканини 
эшитган кишиларнинг онгида қиз фарзандга муноса- 
бат бутунлай ўзгарди, уларга нисбатан меҳр-шафқат

ҳислари пайдо бўлди. Жоҳилият арабларининг он­
гида қиз фарзандга нисбатан фикр-муносабатни 
ижобий томонга ўзгартириш мақсадида Расулуллоҳ 
(соллаллоҳу алайҳи ва саллам) яна бундай марҳамат 
қилдилар:

<У С' ‘ Vv ^  0_\1j  :^Ujj

Ибн Аббос (розияллоху анху) ривоят қилади: Ра- 
сулуллоҳ (соллаллоху алайх^ ва саллам) дедилар: “Ким 
қиз фарзанд курса, бас, уни тириклайин кўммаса, кам- 
ситиб хўрламаса, ўғлини ундан ортиқ кўрмаса, Аллоҳ 
таоло ўша қизи туфайли уни жаннатга дохил қилади”. 
Ушбулардан кўринадики, и слом дини ўзининг олижа- 
ноб таълимотлари билан аёл-қизларни жамиятдаги 
энг мўътабар зотлар қаторига олиб чикди.

Ҳаётда ўғил болаларга нисбатан қиз болалар кўп- 
роқ туғилиши кузатилган. Бунинг сабаби, балки, 
инсон наслининг давом этиши кўп жиҳатдан қиз- 
ларга боғлиқлигидир. Шунинг учун ҳам қиз фарзанд 
туғилганда бундан шодланиш, ўғил бола дунёга кел- 
ганда бундан ҳам кўра кўпроқ хурсанд бўлиш дини- 
миз рух^га мос, айни пайтда жоҳилият одатига хи- 
лоф амал саналади. Қуръони каримда:

яъни: Хоҳлаган кишисига қизларни ҳадя
этур ва хоҳлаган кишисига ўғилларни ҳадя этур”
(Шуро, 49), деб қиз боланинг аввал зикр қилиниши 
ҳам бежиз эмас.

Расулуллоҳ (соллаллоҳу алайҳи ва саллам) қиз- 
ларни “мужаҳҳазот ва мунисот” деб номлаганлар. 
Яъни, ҳамма нарсалари жиҳозлаб, тайёрлаб қўйилган 
ва ота-оналарига ўта меҳрибон деган маънони анг- 
латади. Сабаби, қиз боланинг ҳаёти учун зарур бўл- 
ган барча нарсаларни, ҳатто сарпо-суруқларини ҳам 
ота таъминлаб беради. Бунда отага Аллоҳ таолонинг 
ўзи мадад беради.

Пайғамбаримиз (алайҳиссалом) ҳам ҳадислари- 
нинг бирида:

“ o U l  J \  j l i  c \ J \  ly ,£  T

яъни: “Қизларни ёмон кўрманглар, инчунун, мен 
ҳам қизларнинг отасиман”, деб марҳамат қилганлар. 
Дарҳақиқат, Расулуллоҳнинг (соллаллоҳу алайҳи ва 
саллам) ҳам тўртта қизлари бўлган ва уларни эъзоз- 
лаб, эҳтиром қилганлар. Онҳазрат (алайҳиссалом): 
“Мен ҳам қизларнинг отасиман”, дейишларидан 
маълум бўладики, қизларни ёмон кўриш мумкин 
эмас. Чунки Аллоҳ таоло Ўз пайғамбарига фақат 
яхши нарсаларни ихтиёр этган. Кимда ким Аллоҳ 
ато этган нарсадан юз ўгирса ва ёки норози бўлса, 
Унинг ғазабига дучор бўлиши турган ran. Афсус- 
ки, ҳозирги давримизда ҳам қиз фарзанд туққани 
учун хотинини маломат қиладиган оталар учрайди. 
Яъни, баъзилари ўғил фарзанд туғмагани учун хо­
тинини қўйиб юборишгача бормоқда. Бу ўша киши­
ларнинг онгида жоҳилиятнинг асоратлари сақланиб 
қолганидандир. Агар улар Пайғамбардек зотга эр- 
гашганларида, У кишидан ўрнак олганларида эди, 
қиз фарзандаларини яхши кўрган, бу неъмат учун 
Аллоҳ таолога ҳамду сано ва шукрлар айтган бўлар 
эдилар.

11

Қуръони каримда Имроннинг хотини Аллохдан 
ўғил фарзанд тилагани ва агар унга ўғил ато этса, 
фарзандини Унинг йўлига бахш этишини айтиб дуо 
қилгани, аммо Аллоҳунга қиз фарзанд бергани ва бу 
қиз ўғилдан ҳам яхшироқ бўлишини айтгани зикр 
қилинади:

яъни: “Эсланг, (эй Муҳаммад!) Имроннинг хо­
тини (Ҳанна): “Эй Раббим, мен қорнимдаги 
нарсани (ҳомилани дунё ишларидан) озод этиб, 
Сенга назр қилдим. (Уни) мендан қабул эт! Ал­
батта, Сен Самеъ (эшитувчи) ва Алим (билимдон)- 
дирсан”, -  деб дуо қилди. Кўзи ёригач, деди: “Эй 
Раббим, мен қиз туғдим”, -  ваҳоланки, Аллоҳ 
унинг нима туққанини билувчироқ эди. Ахир, 
(у кутган) ўғил бу қиздек (хислатли) бўлмасди. -  
“Мен унга Марям деб исм қўйдим ва унга ҳамда 
зурриётига қувғин этилган шайтоннинг ёмон- 
лигидан паноҳ беришингни Сендан сўрайман” 
(Оли Имрон, 35-36). Дарҳақиқат, туғилган бу қиз 
Марям (розияллоху анҳо) эди. Аллоҳ таоло уни бо- 
кира аёлларга ибрат бўларли хислат ва фазилатлар 
соҳибасига айлантирди. Келажақца ундан бутун 
оламларга Аллоҳнинг қудрати тимсоли бўладиган

пайғамбар Исони (алайҳиссалом) дунёга келтирди. 
Бу оятларда инсон ўзига берилган фарзандларнинг 
қайси биридан яхшилик кўришини олдиндан бил- 
маслигига ишора бор.

Ислом шариати ҳар бир аёл киши ҳаётда ўз ўрнига 
эга эканини эълон қилиш билан, жоҳилият даври­
да ундан тортиб олинган ва поймол қилинган ҳақ- 
ҳуқуқларини қайтариб берди. Уни аввало она сифа- 
тида, шунингдек, ижтимоий ҳаётда тутган ҳар бир 
ўрнига мос тарзда ҳурмат, эътиборга муяссар этди.

Қуръони каримнинг ўндан ортиқ сураларида аёл­
лар ҳақида сўз юритилган бўлиб, бу суралардан икки- 
тасида, яъни “Нисо” ва “Талоқ” сураларида аёлларга 
қаратилган бир қанча хукмлар баён қилинган. Шу­
нингдек, “Бақара”, “Моида”, “Нур”, “Аҳзоб”, “Мужода- 
ла”, “Мумтаҳана” ва “Таҳрим” сураларида ҳам аёллар 
ҳақида сўз юритилган. Қуръони каримда аёлларга 
оид масалаларга бу даражада кенг ўрин берилиши 
ҳаётда аёл кишининг ўрни муҳим ва жамият бунга 
эътибор бериши лозим эканидан далолатдир.

И слом дини аввало аёлларни она сифатида қадр- 
лайди. Чунки барча жонзотларнинг а ели асоси она- 
дир. Шунинг учун ҳам инсон учун энг азиз бўлган 
ватан, тупроқ, замин, юрт сўзларига ҳам она сўзи 
қўшиб айтилади. Ҳатто, Қуръони каримда Ер кур- 
расининг маънавий маркази ҳисобланган Маккаи 
мукаррама “Уммул Қуро” яъни, “шаҳарларнинг она- 
си” деб номланган. Шунингдек, Қуръони Карим­
нинг биринчи Фотиҳа сураси “Уммул Қуръон” яъни, 
“Куръоннинг онаси” деб аталиши ҳам шундандир.

Қуръони каримда ота-онага яхшилик қилиш 
Аллоҳ таолога ибодат қилишдан кейинги ўринда ту- 
радиган энг улуг амал экани баён қилинган. Хусу-

13



А ёлни эъзозланг

сан, оналарнинг оталарга нисбатан ортиқроқ иззат- 
эҳтиром қилинишига сабаб уларнинг ўз фарзанд­
ларини дунёга келтиргунча чеккан машаққатлари 
экани алоҳида зикр қилинган.

яъни, “Биз инсонни ота-онасига яхшилик қи- 
лишга буюрдик. Онаси уни (қорнида) қийналиб 
кўтариб юрган ва уни қийналиб туққандир. Унга 
ҳомиладорлик ва уни (сутдан) ажратиш (муд- 
дати) ўттиз ойдир...” (Аҳқоф, 15). Ўз жонини қил 
устига қўйиб, фарзандини дунёга келтиришдек ша- 
рафли қобилиятни Аллоҳ таоло аёлларга ато этган. 
Пайгамбаримиз (соллаллоху алайҳи ва саллам) она­
ларнинг мартабасини ниҳоятда юксакка кўтариб:

“o U ’jl U V ’

яъни, “Жаннат оналарнинг оёги остидадир”, де­
ганлар. Аллоҳ таоло ва Унинг ҳақ Пайғамбари она 
шаънини бежиз улуғлагани йўқ. Зеро, ўз ёрларига 
вафодор, фарзандларига меҳрибон муниса оналар 
доимо Аллох^инг муҳофазасида, унинг риоясида- 
дирлар. Аллоҳ таоло уларнинг нолаларини эшитади, 
дуоларини сўзсиз ижобат қилади.

г,  / /  - и

41*. й! Ч-У c J ls

яъни: “Аллоҳ имон келтирган зотлар ҳақида 
Фиръавннинг хотинини мисол келтирди. Ўшан- 
да у: “Эй Раббим! Ўзинг мен учун ҳузурингда, 
жаннатда бир уй бино қилгин, менга Фиръавн 
ва унинг қилмишидан нажот бергин. Мени зо- 
лимлар қавмидан халос этгин!” -  деди ” (Таҳрим, 
11). Ўз даврида ўта зулмкор, ҳатто худоликни даъ- 
во қилган Фиръавннинг хотини Осиё Мусога (алай- 
ҳиссалом) махфий тарзда имон келтирган бўлиб, эри­
нинг амалларидан нажот тилаб, Аллоҳ таолога илти- 
жо қилади. Юқоридаги оятда Аллоҳ таоло Осиёнинг 
бу дуосини эшитгани ва уни ижобат қилганини баён 
этмоқда. Ривоятларга қараганда, муҳаддислар сул- 
тони Имом Бухорий ҳазратлари болалак вақтларида 
кўзлари кўрмас бўлиб қолган, мушфиқ оналарининг 
дуоси шарофатидан кўзлари очилиб, мунаввар бўлиб 
кетгани ҳам фикримизга ёрқин мисол бўла олади.

Ислом динида аёл киши хотин -  вафодор ёр си­
фатида ҳам қадрланади. Солиҳа аёл эркак учун бу 
дунёнинг энг яхши неъмати деб таърифланади. Пай­
гамбаримиз (алайҳиссалом) ҳадисларининг бирида:

о\_

яъни: “Дунё ўзи бир мато, унинг энг яхши мато- 
си солиҳа аёлдир”, деганлар. Ислом дини аёл киши­
нинг маиший ҳаётдаги барча таъминотини эрининг 
зиммасига юклаб, уни тирикчилик учун иш ахтариб 
меҳнат қилиш машаққатидан озод этган.

яъни: “Эркаклар хотинлар устидан (оила бош- 
лиғи сифатида доимий) қоим турувчилардир. 
Сабаб -  Аллоҳ уларнинг айримлари (эркаклар)- 
ни айримлари (аёллар)дан (баъзи хусусиятлар- 
да) ортиқ қилгани ва (эркаклар ўз оиласига) уз  
мол-мулкларидан сарф қилиб туришларидир...” 
(Нисо, 34). Мазкур оятдан эрнинг зиммасида хотин- 
ни нафақа билан таъминлаш бурчи бор экани келиб 
чиқади. Аллоҳ таоло аёл кишига ҳаёти давомида 
ҳеч нарсага зориқмай яшаши учун, ўзининг моддий 
эҳтиёжларини қондириш йўллари ҳақида умуман 
бош қотирмай, эрининг топганидан тўлақонли ра­
вишда фойдаланиш ҳуқуқини берган.

L :<^Лз j

дм!

яъни: Ойша (розияллоху анҳо) ривоят қилади: Ут- 
банинг қизи Ҳинд: “Ё Расулуллоҳ! Эрим Абу Суфён 
ўта зиқна киши, менга ҳам, боламга ҳам етадиган 
нафақани бермайди. Шунинг учун мен унга билдир- 
май оламан”, деди. Шунда Расулуллоҳ (соллаллоху 
алайх,и ва саллам): “Ўзинг ва болангнинг эҳтиёжи 
учун зарурини олавергин”, дедилар (Имом Бухорий 
ва Имом Муслим).

Қуръони каримда Аллоҳ таоло оилага эркак ки- 
шини раҳбар қилиб тайинлаган. Аммо бу унга бе­
рилган имтиёз эмас, балки зиммасида хотини ва 
болаларига нисбатан жавобгарлик масъулияти бор 
эканини англатади. Пайгамбар (алайх^ссалом) ви- 
долашув ҳажида катта жамоат олдида қилган хут- 
баларида, жумладан, шундай деган эдилар:

яъни: “Эй эркаклар! Аёллар борасида Аллохдан 

қўрқинглар! Зеро, улар сизларга қарамдир. Улар­
ни Аллоҳнинг омонати ва Аллоҳнинг каломи билан 
танларини ўзингизга ҳалоллаб олгансизлар. Уларни 
едирмоқ ва кийдирмоқ сизларнинг зиммангизда- 
дир” (Имом Муслим ва Абу Довуд).

1 д у 1У  ̂ 4с>-jij

/  C-Jull j  ^ J  ^ J  ^ j*a3  N j  uU u*j5^

яъни: Ҳаким ибн Муовия Қушайрий оталари- 
дан ривоят қилиб айтадилар. Мен Расулуллохдан 
(соллаллоҳу алайҳи ва саллам): “Бизларнинг аёли- 
миз олдида қандай бурчимиз бор?” деб сўрадим. 
Шунда у зот: “Еганингда едирмогинг, кийганинг- 
да кийдирмоғинг, юзига урмаслигинг, ҳақоратлаб 
сўкмаслигинг ва фақат уйингнинг ичидагина х^ж- 
рон қилмоқлигинг”, деб жавоб бердилар (Имом 
Аҳмад, Абу Довуд ва Ибн Можа). Ушбу ҳадисда Пай­
гамбаримиз (соллаллоху алайх^ ва саллам) эркак­
ларнинг зиммасида аёлларнинг иқтисодий таъми- 
ноти борлигини баён қилиш билан бирга, уларга қўл 
кўтаришдан, уларни камситишдан қайтармоқдалар. 
Ҳатто, агар эр хотинидан бирор сабабдан аразлаган 
ҳолатда ҳам, уйидан ташқарига чиқиб кетмасли- 
ги кераклиги, акс ҳолда аёлининг обрўсини поймол 
этиб, унинг ҳақига хиёнат қмяган бўдишига ишора 
қилмоқдалар.

Маълум ки, аёл зоти нозик хилқат. Шунинг учун 
ҳам унга заифа, ожиза деб сифат берилади. Ислом 
шариати аёллардаги ожизалик ва заифаликни ино- 
батга олган ҳолда гоҳида улардан содир бўладиган 
камчиликлардан кўз юмишга эркакларни таргиб 
қилади.

* «• 

яъни: Абу Ҳурайра (розияллоҳу анху) ривоят қи- 
лади, Расулуллоҳ (соллаллоху алайҳи ва саллам) 
дедилар: “Аёлларга яхшилик билан васият қилинг- 
лар! Улар қовурғадан яратилган, дарҳақиқат, қо- 
вурғанинг энг қийшиғи энг сўнггисидир. Агар уни 
тўғрилайман десангиз, синдириб қўясиз. Ўз ҳолига 
қўйсангиз қийшиқлигича тураверади. Бас, аёлларга 
яхши муомалада бўлинглар” (Имом Бухорий ва Имом 
Муслим). Бошқа бир ҳадисларида бундай марҳамат 
қилганлар:

о^" ^ I «vlc l!у*̂ _)

яъни: “Ҳеч қачон мўмин киши ўзининг мўмина 
аёлини бутунлай ёмон кўриши мумкин эмас. Агар 
ахлоқида бирор феълини ёқтирмаса, бошқа феъли- 
дан рози бўлиши бор” (Имом Муслим).

Ривоят қилинишича, бир киши Ҳазрат Умар- 
нинг (розияллоху анху) уйларига келиб эшиклари- 
ни тақиллатди. Эшик очилавермагач, бир оз кутиб

қолди. Беихтиёр ичкаридан аёл кишининг гинг- 
шиниб жавраётган овозини эшитиб қолди ва шу 
заҳотиёқ орқасига ўгирилиб кетди. У кетгач, ичка­
ридан ҳазрат Умар чиқиб келдилар ва кетаётган ки- 
шини чақириб: “Эшикни сен тақиллатдингми, нега 
қайтиб кетяпсан?” -  деб сўрадилар. У киши ортига 
қайтиб келиб, бу ерга келиш сабабини тушунтира 
кетди: “Мен сизнинг олдингизга ўз аёлимнинг ёмон 
хулқидан шикоят қилиб келган эдим. Унинг тили 
жуда ҳам аччиқ, бунинг устига доим нолигани ноли- 
ган. Бўлар-бўлмасга мени қарғаб ҳақоратлайди, ҳатто 
гоҳида кўл ҳам кўтариб юборади. Ҳар қанча қилсам 
ҳам уни тартибга чақира олмаяпман. Ажрашиб кетай 
десам, ўртада болаларимиз бор. Шунинг учун сизга 
мурожаат қилиб келдим. Ўзингиз уни чақиртириб 
насиҳат қилиб қўйсангиз, дегандим. Аммо бехосдан 
сизнингуйингиздан ҳам аёл кишининг нолиганнамо 
овозини эшитиб қолганим учун, бундай машмаша 
сизнинг ҳам хонадонингизда борлигидан хижолат 
бўлиб, ортимга қайтган эдим”, -  деди. Шунда ҳазрат 
Умар (розияллоху анху) бу кишининг гапига кулоқ 
солиб туриб мийигида кулдилар-да, дедилар: “Эй 
биродар, менинг аёлим уйимни саранжом-саришта 
қилади, қорним очса овқатимни ҳозирлайди, ки- 
йимларимни ва болаларимни ювиб тарайди, менинг 
обрўйим ва ўзининг иффатини сақлай билади, ҳеч 
қачон уйдаги гапларни кўчага олиб чиқмайди. Шун- 
ча яхшиликларидан баҳраманд бўлиб турганимда, 
биргина камчилигига сабр қилсам, нима бўлибди?!” 

Ислом таълимотида аёлларга эр-хотинлик ҳаёти 
соҳасида ҳам бошқа дин ва таълимотларда учра- 
майдиган мислсиз ҳақ-хуқуқлар берилган. Биринчи 
навбатда, аёл кишини турмушга узатишда, унинг ро-

зилиги бўлиши шарт, яъни унда ўзига турмуш ўртоқ 
танлаш ихтиёри бор.

-Л у % ^

uj L ll l̂ls .

“cXLuS :Jl3 51̂ Ь1

яъни: Абу Ҳурайра (розияллоху анху) ривоят 
қилади: Расулуллоҳ (соллаллоху алайҳи ва саллам) 
дедилар: “Жувонни то ўзидан рухсат олинмагунча 
никоҳланмайди, қиз болани то ундан изн сўрал- 
магунча никоҳланмайди”. “Қиз боланинг изни қай 
тарзда бўлади?” деб сўрашганда, “Сукут сақламоғи”, 
деб жавоб бердилар (Имом Бухорий ва Имом Муслим).

Динимизда турмушга чиқаётган ҳар бир аёлга 
эри туҳфа, яъни маҳр бериши фарз қилинган. Ша- 
риатда маҳрнинг тайинланган маълум бир миқдори 
йўқ, чунки кишиларнинг баъзилари бой, баъзилари 
камбагал, шу сабабдан ҳар ким ўз имкониятидан 
келиб чиқиб маҳр беради. Маҳрга фақат хотиннинг 
ўзи эгалик қилади. Олдинги пайтларда хотинлар- 
нинг маҳрига уй-жой, боғу равотлар, сигир-бузоқлар 
беришган ва қозилар буни ўз муҳрлари билан тас- 
диқлашган. Куёв маҳрни ўз мулкидан ва ўз ихтиё­
ри билан бериши лозим. Маҳрнинг озайиши ва кў- 
пайишига ижтимоий-иқтисодий ҳолат ҳам ўз таъ- 
сирини ўтказиши мумкин. Турмуш даражаси юқори 
бўлган жойлардаги қиймати баланд маҳрга ҳавас 
қилиб, ўйламай-нетмай ўзимизда ҳам шуни жорий 
қиламиз, деб уриниш ўта фаҳмсизликнинг белгиси- 
дир. Пайгамбаримиз (алайҳиссалом) замонларида 
маҳр ниҳоятда енгил эди. Саҳоба Жобир ибн Абдул-

лоҳ: “Хотиннинг маҳрига бир ҳовуч талқон ёки хурмо 
берса, никоҳ дуруст бўлади”, деган. Саҳоба Омир ибн 
Робиъа эса Бани Ҳазора қабиласидан бўлган хотинни 
бир жуфт кавуш олиб бериб, никоҳлаб олган. Анас- 
дан (розияллоху анху) ривоят қилинган бир ҳадисда 
айтилишича, Абдурахдоон ибн Авф данакдай олтин 
бериб хотин олган. Пайгамбаримиз (алайҳиссалом) 
унинг хурсандлиги сабабини сўраганларида: “Да­
накдай олтин бериб бир хотинга уйландим”, деб жа­
воб қилган. Шунда Пайгамбар (соллаллоху алайх^ 
ва саллам) уни қутлаб: “Ундай бўлса, энди бир қўй 
сўйиб тўй қилгин”, деганлар.

Бизнинг давримизда маҳр никоҳ узуги, қўл соати 
ёки бошқа турдаги тақинчоқлардан иборат бўлиши 
урфга айланди. Имом Аъзам (раҳматуллох,и алайҳ) 
маҳрнинг энг озини ўн дирҳам деб белгилаганлар. 
Дирҳам кумуш танга бўлиб, бир дирҳам 3,12 граммгэ 
тенг. Демак, энг оз маҳр 31,2 грамм кумушни ташкил 
этади. Пайгамбаримиз (соллаллоху алайх^ ва сал­
лам) ҳадисларининг бирида бундай деганлар:

(■ «■
“ u b  4j У  J b  j l  -Xjj, V y>_5 J c .  ~o\j*\

яъни: “Ким бир хотинни унга тайинли маҳрни 
ваъда қилиб никох^га олса-ю, аммо уни беришни 
хоҳламаса, у зинокордир” (Баззор ривояти). Демак, 
маҳр аёл кишининг никоҳи эвазига эр томонидан 
берилиши лозим бўлган ҳақдир.

Ҳозирги кунимизда аёлларнинг ҳақ-хукуқларига 
дойр яна бир муҳим нарса бор, буни барча яхши ту- 
шуниб олмоги лозим. Биз дунёвий ва мусулмонобод 
юртда яшаймиз, яъни ҳам давлат қонунларига, ҳам 
шариат кўрсатмаларига амал қиламиз. Айниқса, 
одоб-ахлоқ, тарбия, оила масалаларида ҳаёт сино-

видан ўтган аъналаримиз, тажрибалар кўп. Аёллар 
ва фарзандларнинг ҳақ-ҳуқуқларини ҳар томонла­
ма таъминлаш мақсадида оила қураётган барча эр- 
хотинлар фуқаролик ва шаръий никоҳдан ўтишлари 
бирдек лозимдир. Иккисидан бирининг бўлмаслиги 
оқибатида шу оила аъзоларининг, хусусан, аёл­
лар ва фарзандларнинг ҳақ-хуқуқи поймол бўлиши 
ҳолатлари ҳам кам эмас. Фақат шаръий никоҳ би­
лан чекланиш, хоҳлаган вақтда талоқсан, дейиш эр­
нинг барча мажбуриятлардан ўзини халос этишига, 
охир-оқибат аёлларнинг жабр кўриб қолишига сабаб 
бўлади.

Юқорида таъкидлаб ўтилганидек, аёл киши 
оилада ўз ўрнига эга, аёллик шаънига лойик дара­
жада хурмат ва иззатга муносибдир. Аммо ана шу 
хурмат ва эҳтиромга сазовор бўлиш учун у ҳам ўз 
зиммасидаги мажбуриятларини тўлиқ адо этмоғи 
керак. Зеро, ҳар қандай киши зиммасидаги масъули- 
ятни тўлиқ ҳис қилсагина, ўз вазифасини мукаммал 
адо этсагина, хурматга лойиқ бўлади.

Аёл кишининг оиладаги энг катта мажбурияти 
эрга итоат этмоқликдир. Чунки эр оила раҳбари. 
Раҳбарга итоат этиш эса вожибдир. Дунёда бахтли, 
охиратда жаннат аҳллари қаторида бўлишни иста- 
ган аёл Аллох^а осий бўлмайдиган барча ишларда 
эрига итоат этиши, унинг розилигини топиши шарт 
бўлади. Аллоҳ таоло Қуръони каримда барча аёллар­
га ибрат бўладиган, энг намунали аёлни таърифлаб 
шундай марҳамат қилган:

'I >■ /  ,  ___

> > -  "  ^ ^

яъни: (Аёллар ичида) солиҳалари -  бу (Аллох^а
ва эрига) итоатли, ғойибга Аллоҳ сақлаганича

ҳимоятли (яъни, эрларининг сирлари, мулклари ва 
обрўларини сақловчи)лардир...” (Нисо, 34). Демак, 
солиҳа аёл деганда Аллоҳнинг ҳақини адо этиш би­
лан мудом эрининг итоатида бўладиган, унинг сири- 
ни ошкор қилмай, топган мол-мулкини тежаб-тер- 
гайдиган, обрў ва шаънига дог туширадиган хатти- 
ҳаракатлардан ўзини сақлай биладиган аёл тушуни- 
лади.

*  ,  ,  *

яъни: Абу Ҳурайра (розияллоху анху) ривоят қи- 
лади, Пайғамбаримиздан (алайҳиссалом): “Қандай 
аёлни яхши аёл дейилади?” деб сўралди. Расулуллоҳ 
(соллаллоху алайҳи ва саллам): “Эри қараганда хур­
санд бўладиган, бирор нарсага буюрганда итоат эта- 
диган, ўз нафси ва мол-мулки борасида ҳам эрига 
қарши чиқмайдиган аёл”, деб жавоб бердилар (Насо­
ий ва Байҳақий ривояти).

Ислом таълимотида аёл кишининг эрга итоат 
этиши нафл ибодатлардан ҳам муҳимроқ саналади. 
Яъни, аёл киши нафл рўза тутмоқчи бўлса, бунинг 
учун эридан рухсат сўрамоғи лозим. Намозни имкон 
қадар қисқароқ ўқиб, эрининг итоатига ҳозир бўлиб 
турмоғи даркор.

uj аДс 4^^ :J ls

\з\ (3

3  у»\ 4juAajj :Jl3 S

Ы У у  Lol & \ J ^ u j  L :J1a3 cJte  aSL^ :Jl3 ojup 

ijijis îjls

Ulj :Jl5 . uLJi$3 oJo-lj o j^u  jS” :Ju-uj <ulc «Д!

*̂1з ujUl J»-j blj ^llaxj l^li “СлР \Ь\ Jbib” У у  

j b l  0̂ л1 ĵv3) N |J|^*ij (JIaS

UUx) Ь1э И̂аЬ' ^Jo- JV ’ l l̂j3 U\j “Ls^jj

1Ь1з :Jls ^Liaj Ĵc>- Wfl*'L.̂  1̂$C' ^jlb U1 u jjp  j3

. “J-»<23 L <1^2a^*j\

яъни: Абу Саид (розияллоху анху) ривоят қилади: 
Бир аёл Расулуллох^инг (соллаллоху алайхм ва сал­
лам) олдиларига келди, биз ҳам ўша ерда эдик. У: 
“Эрим Сафвон ибн Муаттил қачон намоз ўқисам 
мени уради, рўза тутсам оғзимни очтиради, ўзи эса 
бомдод намозини қуёш чиққандан кейин ўқийди”, 
деди. Сафвон ҳам ўша ерда эди, Расулуллоҳ (сол­
лаллоху алайҳи ва саллам) ундан аёлининг айтган- 
лари ҳақида сўрадилар. Шунда у: “Эй Расулуллоҳ! У 
намоз ўқисам, уради, деяпти. Чунки у иккита сурадан 
ўқийди, ваҳоланки, сиз бизни бундан қайтаргансиз”, 
деди. Расулуллоҳ (соллаллоху алайх^ ва саллам): 
“Агар битта сура бўлганида ҳам, бутун инсоният- 
га етган бўлар эди”, дедилар. Сафвон: “Рўза тутсам 
огзимни очтиради”, деяпти. Аёлим ҳа деганда нафл 
рўза тутаверади. Мен ёш йигит бўлсам, унинг рўза ту­
тишига қараб сабр қилиб тура олмайман”, деди. Шун­
да Расулуллоҳ (соллаллоху алайх^! ва саллам): “Аёл 
киши эрининг рухсатисиз нафл рўза тутиши мумкин

эмас”, дедилар. “Бомдод намозини қуёш чиққандан 
кейин ўқийди, деяпти. Биз шунга одатланган қавм- 
миз. Уйқудан фақат қуёш чиққандан кейингина уй- 
ғонамиз”, деди. Расулуллоҳ (соллаллоҳу алайҳи ва 
саллам): “Уйғонганингдан кейин қазосини ўқиб ол- 
гин”, дедилар (Имом Абу Довуд ва Ибн Можа). Ушбу 
ҳадисдан аёл киши учун эрга итоат қилиш нафл ибо­
датлардан ҳам муҳимроқ экани кўриниб турибди.

Хул оса шуки, аёл киши эрига итоатли бўлган ҳолда 
унинг топганига қаноат қилиши, эрининг тоқатидан 
ташқари нарсани талаб қилмаслиги, бошига бирор 
мусибат тушганда дод-фарёд қилиб йиғламаслиги, 
намоз ва рўза каби ибодатларини мумкин қадар му­
каммал адо этиб бориши лозимдир. Ана шунда у икки 
дунёда ҳам мукаррам инсонлар қаторида бўлади.

АЁЛ ЖАМИЯТНИНГ ТЕНГҲУҚУҚЛИ АЪЗОСИ

Ислом дини аёллар Аллоҳнинг олдида эркаклар 
билан тенгҳуқуқли, барча амалларда улар билан ба­
робар мукаллаф эканларини эълон қилган. Бу ҳақда 
“Аҳзоб” сурасида бундай дейилади:

/  /  . f s  ^  /  . f s  /  _ /  . f y  /

/  „ и. / '  ' И '  "  '  Zf
с А - Э < л «. w a- ^  —'  -  /

яъни: “Албатта, муслим ва муслима л ар, мўмин 
ва мўминалар, итоатли эркаклар ва итоатли аёл- 
лар, ростгўй эркаклар ва ростгўй аёллар, сабрли 
эркаклар ва сабрли аёллар, тавозели (камтар) эр­
каклар ва тавозели аёллар, садақа қилувчи эр­
каклар ва садақа қилувчи аёллар, рўза тутувчи 
эркаклар ва рўза тутувчи аёллар, авратларини 
(ҳаромдан) сақловчи эркаклар ва (авратларини 
ҳаромдан) сақловчи аёллар, Аллоҳни кўп зикр 
этувчи эркаклар ва (Аллоҳни кўп) зикр этувчи 
аёллар -  улар учун Аллоҳ мағфират ва улуғ му- 
кофотни (яъни жаннатни) тайёрлаб қўйгандир” 
(Аҳзоб, 35).

Бошқа бир ояти каримада эса:

яъни: “Эркакми ё аёлми -  кимда-ким мўмин 
бўлган ҳолида бирор эзгу иш қилса, бас, Биз унга 
ёқимли ҳаёт бахш этурмиз ва уларни ўзлари 
қилиб ўтган гўзал (солиҳ) амаллари баробарида- 
ги мукофот билан тақдирлаймиз” (Наҳл, 97), де- 
йилган.

Айни пайтда Ислом шариати аёлларнинг жис- 
моний хилқатидаги заифалигини эътиборга олган 
ҳолда, эркаклардан фарқли ўлароқ, ўз мажбурият- 
ларини уларга енгиллатиб берган. Буни намоз, рўза 
ва бошқа амаллар мисолида кўришимиз мумкин. 
Масалан, аёллар ҳар ойда келадиган ҳайз сабабидан 
ўша кунлардаги намозни ўқишдан озод этилганлар.

Рамазон ойида ҳам ҳайзли вақтларида рўза тутмай- 
дилар, балки бошқа ойда тутмаган кунлари ўрнига 
қазосини тутиб берадилар. Ҳаж вақтида ҳам, агар 
видолашув тавофини қилиш вақтида ҳайзи келиб 
қолса, у аёлдан видолашув тавофи соқит бўлади, яъни 
уни бажармасдан ватанига қайтишига рухсат берил- 
ган. Бундан ташқари, Ислом шариатида аёлларнинг 
зиммасига эркакларга ўхшаб жамоат ва жума намо- 
зига қатнашиш, имомлик қилиш каби мажбуриятлар 
юкланмайди. Балки ибодатларни ёлғиз ҳолда ҳамда 
уйининг ичида адо этмоғи афзал саналади.

Ислом дини таълимотига кўра, аёллар дунёвий 
ишларида, кундалик ҳаёт тарзларида ҳам кўплаб 
ҳуқуқларга эгадирлар. Аёлнинг иқтисодий таъмино- 
ти унга масъул бўлган эркак (ота, ака-ука, эр, ўғил) 
зиммасига юкланган. Яъни, қиз бўлса, унинг таъми- 
ноти отасининг зиммасида; опа ёки сингил бўлса 
акаси ёки укасининг зиммасида; хотин бўлса, эр- 
нинг; она бўлса, ўғилнинг зиммасида бўлади. Шу 
билан бирга, у ўзи истаса бу соҳада мустақил бўлиш, 
яъни хусусий мулкка эга бўлиш ҳуқуқига ҳам эга- 
дир. Аёллар касб қилиб пул топиш, ота-онаси, эри 
ёки бошқа қариндошлари вафотидан сўнг улардан 
қолган меросдан улуш олиш каби хуқуқларга ҳам 
эга. Қуръони каримда бу борада шундай дейилган:

яъни: “Эркаклар учун ота-оналари ва яқин 
қариндошлари қолдириб кетган (мерос)дан

улуш бордир. Аёллар учун (ҳам) ота-оналари ва 
қариндошлари қолдириб кетган (мерос)дан улуш 
бордир. Бу озми-кўпми, фарз қилинган улуш- 
дир” (Нисо, 7). Дарвоқе, Ислом дини келишидан ол- 
динги жоҳилият даврида аёллар меросдан буткул 
маҳрум қилинар эди.

ixxii li ЛдЗ Âic-
* * (■ 

l ^ l o  js>-\ |»JJ viJjLO \flby)  -Хх~и

яъни: Жобир (розияллоҳу анху) ривоят қилади: 
Саъд ибн Рабиънинг аёли икки қизини Расулуллоҳ- 
нинг (соллаллоҳу алайҳи ва саллам) ҳузурларига 
олиб келди ва: “Эй Расулуллоҳ! Мана бу иккиси 
Саъд ибн Рабиънинг қизлари бўлади. Буларнинг 
отаси Сиз билан Ухудда жанг қилиб шаҳид бўлган. 
Амакиси эса, уларнинг отасидан қолган мероснинг 
ҳаммасини ўзига олиб, буларни хеч нарсасиз қўйди. 
Бу қизларнинг моли бўлмаса, турмушга ҳам чиқа 
олмайдилар”, деди. Расулуллоҳ (соллаллоху алайҳи 
ва сгллам) унга: “Бу сўровинг ҳақида Аллоҳ таоло- 
нинг ўзи хукм чиқаради”, дедилар. Мерос ҳақидаги 
оят нозил бўлгач, Пайғамбаримиз (алайҳиссалом) 
қизларнинг амакисини чақирдилар ва: “Саъднинг 
иккала қизига мероснинг учдан икки қисмини, она- 
ларига эса саккиздан бирини бергин ва қолгани се-

ники”, дедилар (Имом Аҳмад, Имом Термизий, Абу 
Довуд ва Ибн Можа).

Аёл кишининг нафақа таъминоти эрининг зимма­
сида бўлса-да, агар у ўзи касб қилиб бойлик топиш 
имконига эга бўлса, Ислом динида бунга ҳам ижозат 
берилади. Бу ҳақда Қуръони каримда:

яъни: “Эркаклар ҳам ўз касбларидан улуш 
олурлар, аёллар ҳам ўз касбларидан улуш олур- 
лар. (Ҳасад қилиш ўрнига) Аллоҳнинг фазлидан  
сўрангиз. Албатта, Аллоҳ ҳамма нарсани билув- 
чидир”, дейилган (Нисо, 32).

Аёл киши касб қилиб топган пулини тўлалигича 
ўз эҳтиёжи учун ишлатишга ҳақли. Агарда оиласи 
ёки эри учун сарф қилса, у эҳсон қилганлик савоби- 
ни топади.

яъни: Ибн Масъуднинг аёли Зайнаб (розияллоху 
анҳо) ривоят қилади, у: “Ё Расулуллоҳ! Биз аёл­
лар ўз молимиздан фақир эримизга ва акамизнинг 
бизнинг қарамоғимиздаги етим болаларига садақа 
қилсакжоизми?” деб сўради. Шунда Расулуллоҳ (сол­
лаллоху алайхл! ва саллам): “Албатта, бўлади, сенга

ҳам садақа қилганлик ва ҳам силаи раҳм қилганлик 
савоби бўлади”, дедилар (Имом Бухорий).

Ислом дини эркаклар билан бир қаторда аёллар- 
ни ҳам илму маърифатли бўлишга тарғиб этади. 
Қуръони каримнинг умумий маънода келган оятла- 
ри эркак ва аёлларга бирдек тааллуқли бўлгани жи- 
ҳатидан: “...Эй Раббим! Менга илмни зиёда эт!” 
(Тоҳо, 114) оятидан аёллар ҳам илмларини ошириш 
йўлида саъй-ҳаракат қилмоқлари лозим экани келиб 
чиқади. Зотан, Пайғамбаримиз (алайҳиссалом) илм 
талаб қилиш ҳар бир мусулмон эркак ва аёлга фарз 
эканини таъкидлаб ўтганлар.

,  , *  *
e-L-u-d!

яъни: Абу Саид Худрий (розияллоху анху) ривоят 
қилади, бир куни аёллар Расулуллоҳга (соллаллоху 
алайҳи ва саллам): “Эркаклар бизга имкон қолдир- 
май, сизни банд қилиб қўйишмоқда. Бизлар учун 
ҳам бир кунни ажратсангиз, олдингизга бориб илм 
ўрганар эдик”, дейишди. Расулуллоҳ (соллаллоху 
алайх^ ва саллам) уларга эртаси куни учрашишга 
ваъда қилдилар. Эртаси куни аёлларга амри маъ- 
руф, ваъз-насиҳат қилиб: “Сизлардан бирорта аёл­
нинг учта вояга етмаган боласи ўлган бўлса, улар 
онасига дўзахдан нарда бўлади”, дедилар. Шунда 
бир аёл: “Агар иккита бўлса-чи, чунки менинг икки-

та болам вафот этган”, деб сўради. Пайғамбаримиз 
(алайҳиссалом): “Иккита бўлса ҳам”, деб жавоб бер- 
дилар (Имом Насоий).

Илм олиш борасида мўминлар онаси Ойша (рози­
яллоху анҳо) барча аёлларга ўрнак бўлиб, беназир 
илм соҳибасига айланганлар. Пайғамбар (соллаллоху 
алайҳи ва саллам) даврларида Ойша (розияллоху 
анҳо) фақат аёлларга хос масалаларда фатво берган 
бўлсалар, Онҳазратларининг вафотларидан сўнг эр­
каклар ҳам турли масалаларда у кишидан фатво сўраб 
келар эдилар. Ж амиятнинг ярмини аёллар ташкил 
этар экан, албатта, аёллар ўртасидаги муаммоларни 
ҳал этиш, хусусан, аёлларга хос бўлган вазифаларни 
бажариш учун уларнинг илм олмоқлари, ўз касбла- 
рининг етук мутахассислари бўлиб етишмоқлари 
фарзи кифоя ҳисобланади.

Ислом дини таълимотида жамият тараққиёти ва 
фаровонлиги йўлида қабул қилинадиган турли қа- 
рорлар, хусусан, аёлларга хос бўлган қонун-қоида- 
ларни ишлаб чиқишда аёлларнинг бевосита ишти- 
рок этиши, кези келганда уларнинг фикрини эъти­
борга олиш лозим экани алоҳида қайд қилинган. 
Қуръони каримнинг “Мужодала” сураси оятларида 
айнан шунга ишора бордир:

'1  -I. s ' '! '- ' I/  "Г • If

О б '  r> '  {
^  -Ull

яъни: (Эй Муҳаммад!) Аллоҳ Сиз билан ўз  эри 
ҳақида баҳслашаётган ва Аллоҳга шикоят қила- 
ётган аёлнинг сўзини эшитди. Аллоҳ сиз икки- 
нгизнинг сўзлашувингизни эшитур. Албатта, 
Аллоҳ эшитувчи ва кўрувчидир (Мужодала, 1).

“Мадорик” тафсирида келтирилишича, машхур саҳо- 
бий Убода ибн Сомитнинг (розияллоху анху) ука- 
си Авс ибн Сомитнинг хотини Ҳавла бинт Саълаба 
Пайғамбаримизга (алайх^ссалом) келиб, эри зиҳор 
қилганини айтади (“Зиҳор” ўз хотинига: “Сен менга 
онамнинг қорни ёки бадани кабисан”, дейишидир). 
Бу тўғрида ҳали шаръий хукм нозил бўлмаган эди. 
Пайғамбар (алайх^ссалом) унга талоқ тушади деган- 
ларида, аёл норози бўлиб, Аллох^а шикоят қилади. 
Шунинг натижасида “Мужодала” сурасининг 1-4-оят- 
ларида “зиҳор” ҳақидаги шаръий хукмлар нозил бў- 
лади. Унда эр хотинини зиҳор қилганда талоқ туш- 
маслиги, балки эр бундай номақбул сўзи учун аёли- 
дан узр сўрагани ҳолда, қилган жинояти учун жарима 
тўлаши лозимлиги айтилади. Бир куни ҳазрат Умар 
(розияллоху анху) Ҳавла бинти Саълабани кўчада 
учратиб қолиб, унга салом берибдилар. Аёл саломга 
алик олиб, сўнг шундай дебди: “Эсингдами, илгари 
ёшлигингда Укоз бозорида болалар билан ўйнаб юр- 
ган вақтларингда, биз сени Умарча деб чақирар эдик. 
Йиллар ўтиб, Умар бўлдинг. Мана энди мусулмонлар- 
нинг амири бўлиб турибсан. Сенга насиҳатим шуки, 
қўл остингдаги раият ҳақларини тўла адо этиб юриш- 
ни унутма”, деб сўз бошлаган экан, шу пайт Жоруд 
деган киши келиб: “Эй кампир, кўп гапириб халифа- 
мизнинг вақтини олма”, дебди. Шунда Ҳазрат Умар 
унга қараб: “Қўй, унинг сўзини бўлма, танимаяпсан- 
ми, ахир бу Авс ибн Сомитнинг хотини Ҳавла-ку. 
Аллоҳ таоло етти қават осмон устидан унинг сўзини 
тинглаган-у, нима учун Умар унга кулоқ солмас экан?” 
-  деб насиҳатларини тинглаган экан.

Ривоят қилинишича, бир куни ҳазрат Умар (ро­
зияллоху анху) никоҳ эвазига аёлларга бериладиган 
маҳрни кўпайтириб юбормаслик, аксинча,уни озай-

тириш кераклиги ҳақида хутба қилдилар ва бу билан 
маҳрнинг миқдорини қатъий қилиб белгиламоқчи 
бўлдилар. Шу вақт хутба тинглаб ўтирганлар ораси- 
дан бир аёл туриб: “ Эй Умар! Сен нега ундай деяпсан, 
ахир Аллоҳ таоло Қуръонда: “...аввалги хотини- 
нгизга гарчи уюм-уюм молни (маҳр қилиб) берган 
бўлсангиз ҳам, ундан бирор нарсани қайтариб 
олманг...” (Нисо, 20) деган-ку”, деди. Яъни, аёлга бе­
риладиган маҳрнинг муайян бир миқдорда белгила- 
нишига қарши чиқиб, Аллоҳ таоло унга ҳеч қандай 
чегара қўймаганлигини ҳазрат Умарга эслатмоқчи 
бўлди. Шунда Умар (розияллоху анху): “Аёл киши 
тўғри айтди,Умар эса хато қилди”, дедилар.

Ислом шариатида аёл кишига латофатли хилқат, 
ибо ва ҳаё тимсоли сифатида қаралиб, уни ҳимоя 
қилиш, асраб авайлаш лозим эканлиги уқтирилади 
ва бу вазифа эркакларнинг зиммасига юкланади. 
Қиз ота кафтида, аёл эр багрида ва оналар фарзанд- 
лар боши узра кўтарилиб, қадрланиши буюрилган. 
Пайғамбаримиз (соллаллоху алайхл! ва саллам) видо­
лашув ҳажида хутба қилиб, унда ўта мух,им масала- 
ларни баён қилдилар. Жумладан, эркакларни ўз аёл- 
ларига нисбатан яхши муомалада бўлишга буюрди- 
лар. Ҳадисларининг бирида эса: “Мўминларнинг энг 
имони комили гўзал хулқлисидур. Сизларнинг энг 
яхшингиз аёлига яхши муомалада бўлганингиздир”, 
деганлар.

Аллоҳ таоло эркакни аёлга нисбатан куч-кувват- 
да, сабр-бардош ва қаноатда фазилатли қилишининг 
сабабларидан бири унда ўз аёлини ҳимоясига олиш 
мажбурияти борлигидан, деб тушунмоқ даркор. 
Аёл доимо суянчиққа муҳтожлиги учун уни нозик 
ва латофатли қилиб яратган. Аёлларимиз уч нарса- 
га чукур эътибор бериб яшашлари билан оиланинг

барқарор, тотув бўлишига ҳисса қўшган бўладилар: 
биринчиси, доимо эрга итоатда бўлиш, иккинчиси, 
доимо очиқ чеҳра билан юриш ва учинчиси, эрга ва 
унинг мол-дунёсига садоқатли, вафодор бўлиш.

ЖАҲОЛАТ ЗАЛОЛАТНИНГ АСОСИДИР

Инсоният бу дунёда илм-маърифатсиз бахтли бў- 
ла олмаслиги айни ҳақиқат, илмга нисбатан эъти- 
борсизлик бўлган жамиятда жаҳолат авж олиши ҳам 
муқаррардир. Жаҳолат эса инсониятнинг йўлдан 
адашувига, турли хилдаги каттаю кичик гуноҳ ва 
жиноятларнинг содир этилишига сабаб бўлади. Пай- 
ғамбаримиз (алайҳиссалом) ҳадисларининг бирида 
бундай марҳамат қилганлар:

^

lilc

яъни: “Албатта, Аллоҳ таоло илмни бандалари- 
нинг қалбидан суғуриб олиб қўймайди, балки ула- 
моларни вафот эттириш билан илмни олади. Охир- 
оқибат битта ҳам олим қолмагач, одамлар жох^л- 
ларни ўзларига бош қилиб оладилар. Улардан савол 
сўрайдилар, улар эса илмсиз ҳолларида фатво бера­
дилар. Натижада ўзлари ҳам адашадилар, ўзгаларни 
ҳам адаштирадилар” (Имом Бухорий ва Муслим).

Оилада, жамиятда ва ижтимоий ҳаётда аёллар­
нинг фаоллиги янада ошиб бораётган бугунги кун- 
да хотин-қизлар орасида маънавий-маърифий иш- 
ларнинг тўғри йўлга қўйилиши давр талаби бўлиб 
қолмоқда. Жумладан, хотин-қизларга диний маъри-

фат ва ахлоқий тарбия бериш энг муҳим масалалар- 
дан биридир.

Хотин-к^зларни, болаларни комиллик сари етак- 
лаш вазифаси оналар зиммасида бўлган. Имом Бу­
хорий, Термизий, фалакиёт илми билимдони Мирзо 
Улуғбек, дунё тиббиётига устоз бўлган Абу Али ибн Си- 
нонингулуғ инсонлар бўлишларига биринчи навбатда 
маърифатли аёллар, мўътабар оналар сабабчи. Наво- 
ийдек шоирларни ҳам, Мирзо Бобурдек хукмдорларни 
ҳам ана шундай оналар тарбия қилишган. Мутафак- 
кирлар, илм дарғаларининг ҳаёт йўлларига назар сол- 
сак, бошланғич таълимни гўдаклик, бол алик чоглари- 
да оналаридан олишгани маълум бўлади.

Албатта, бундай шахслар камолоти замирида аёл­
нинг муҳаббати, фидойилиги, меҳнати ётади. Маса­
лан, Имом Ҳоким, Имом Термизий (раҳимахумуллоҳ) 
кўп аёл муҳаддислардан сабоқ олишгани манбалар- 
да келтирилган. Аллома Имом Ғаззолийнинг (раҳ- 
матуллоҳи алайҳ) ҳаёти ўрганилса, унинг шахси ка- 
молида маърифатпарвар онанинг улкан хизмати 
кўзга ташланади.

Пайғамбаримизга (соллаллоху алайҳи ва саллам) 
ҳаммадан олдин аёллари Хадича онамиз (розияллоху 
анҳо) ёрдам кўрсатганлари маълум. Ҳазрат Ойша 
онамиз (розияллоху анҳо) бу уммат аёлларининг 
олимаси ва Қуръон ҳофизаси эди. Абдуллоҳ ибн 
Масъуд (розияллоху анху) энг етук фақиҳ бўлса, ҳаз- 
рат Ойша (розияллоху анҳо) энг етук фақиҳа эди. 
Зайд ибн Собит (розияллоху анху) ҳофиз бўлса, Ҳаф- 
са бинти Умар (розияллоху анҳо) ҳофиза бўлган. Ха­
сан Басрий (раҳматуллоҳи алайҳ) йирик машойих 
бўлса, Робия Адавия (раҳматуллоҳи алайҳа) катта 
машойихлар мақомида эди.

Момоларимиз ҳалоллиги, тақвоси, меҳнаткаш- 
лиги, ҳаёси билан қадимдан эл ҳурматини қозониш- 
ган. Чунки улардаги айрим фазилатларни бошқа 
халқлар аёлларида кўриш мушкул. Шоиралар мураб- 
бийи Жаҳонотин Увайсий, маърифатпарвар шоира 
Нодирабегим ва доно маслаҳатчи Бибихоним каби 
оқила момоларимиз яхши тарбия кўрганлари боис, 
ўз даврининг машъали, хайрли ва улуғвор ишлар- 
нинг йўлбошчилари бўлишган.

Афсуски, ҳозирги кунимизда соф ислом таъли- 
мотидан хабарсизлик натижасида аёллар ўртасида 
турли хил бидъату хурофотлар авж олиб бормоқда. 
Буларга бошчилик қилаётган баъзи бир сохта отино- 
йилар турли маросимларда дин номидан гапириб, 
аёлларни динда асли йўқ бўлган амалларни қилишга 
тарғибу ташвиқ қилмоқдалар. Илми йўқ, фақат бир- 
икки оят, ҳадисни чала ёдлаб олган, бехуда гаплару 
асоссиз ривоятлар билан одамларни чалғитаётган 
сохта отинойилар нафс кўйида, бойлик орттириш, 
обрў-эътибор илинжида ўзлари билмайдиган иш- 
ларга қўл уришмоқда. Улар аёлларни хддоятга чорла- 
япман, деб ўйлайди-ю, аммо ўзини ҳам, бошқаларни 
ҳам залолат ботқоғига тортаётганини сезмайди.

Баъзи сохта отинойилар, ўзининг етарли билими 
бўлмагани ҳолда, диний расм-русумларга бошчилик 
қилиш билан бирга, бидъат-хурофот ишларда та- 
шаббускорлик ҳам кўрсатишяпти. Бу билан фақат 
ўзларини эмас, уларга эргашувчиларни ҳам залолат- 
га бошлашмоқда.

яъни: Абу Ҳурайра (розияллоҳу анху) ривоят қи- 
лади: “Расулуллоҳ (соллаллоху алайҳи ва саллам) 
айтадилар: “Ким хдцоятга чақирса, унга эргашув- 
чининг савобидек ажр бўлади. Бу билан амал қилган 
кишининг савобидан бирор нарса камаймайди. Ким 
залолатга чақирса, эргашувчи кишининг гуноҳидек 
унга гуноҳ ёзилади. Бу билан амал қилган кишининг 
гунох^дан бирор нарса камаймайди” (Имом Мус­
лим).

Айрим аёл-қизлар онгига ўрнашиб қолган ирим- 
сиримлар ва Биби сешанба, Мушкул кушод каби 
бидъат-хурофотларга раддия билдириш ўрнига, 
отинойилар уларга бош-қош бўлмоқдалар. “Мушкул 
кушод” гўёки, мушкулларни осон қилиш мақсадида, 
масалан, қизига совчи келмаганида ёки ўғлига му- 
носиб келин топилмаганида, ё бўлмаса иши юриш- 
маганида ва ҳоказо мушкулларни ҳал қилишда асо- 
сий омил сифатида қаралиши нафақат хурофот, бал­
ки эътиқодда адашув ҳамдир.

Б алой нафс йўлида ҳеч нарсадан қайтмайдиган 
баъзи фирибгарлар аёлларнинг ишонувчанлик, сод- 
дадиллик ва итоаткорлик каби хусусиятларидан 
фойдаланиб, уларни тўғри йўлдан чалғитишяпти. 
Ишончни суиистеъмол қилиб, аёлларни алдашмоқ- 
да. Чет элларда ишлаб, рўзғор учун мўмай даромад 
топиб келиш мумкинлигини рўкач қилиб, хориж- 
га олиб чиқмоқдалар ва уларни турли хил қинғир, 
гуноҳ ишларга ҳам мажбур қилмоқдалар. Содда- 
диллик, ишонувчанлик, бошқалар фикрини хурмат 
қилиш яхши фазилат, аммо ўзи танимаган кимса-

ларга, билмаган нарсасига эргашиб кетавериш тўғри 
эмас. Аллоҳ таоло марҳамат қилади:

яъни: “Ўзинг (аниқ) билмаган нарсага эргашма! 
Чунки қулоқ, кўз, дилнинг ҳар бири тўғрисида (ҳар 
бир инсон) масъул бўлур (жавоб берур)” (Исро, 36).

Аёллар орасида кенг тарқалган иллатлардан яна 
бири фолбинлик қилиш ва фолбинларга боришдир. 
Бунинг ҳар иккиси ҳам улкан гуноҳ ишлардан сана­
лади.

яъни: Абу Ҳурайра (розияллоху анху) ривоят қи- 
лади: Расулуллоҳ (соллаллоху алайҳи ва саллам) де­
дилар: “Ким фолбинга ёки коҳинга борса ва унинг 
айтганларига ишонса, Муҳаммадга нозил бўлган 
нарсага кофир бўлибди” (Имом Байҳақий). Бошқа бир 
ҳадисларида эса: “Фолбинга бориб ундан фол очиш- 
ни сўраган кишининг қирқ кунгача ўқиган намози 
қабул бўлмайди”, деганлар. Фолбинларга бориш ва 
уларга ишониш нафақат гунохм азим, балки жамият 
кишилари орасида бир-бирига нисбатан ишончсиз- 
лик, ҳасад, адоват ва фитна-фасодлар уругининг со- 
чилишига ҳам сабаб бўлади.

Шунингдек, аёллар орасида авж олган, ҳатто 
баъзилари урф-одат даражасига ҳам чиқиб қолган

ирим-сиримлар мавжуд, баъзи аёллар ана шу ирим- 
ларнинг исканжасига тушиб қолган. Асли да, ирим 
қилиш, унга ишониш ҳам г>гноҳдир. Чунки ирим-си- 
римга ишониш Аллоҳнинг тақдирига ишонмаслик- 
дан далолатдир.

яъни: Ойша онамизнинг (розияллоху анҳо) чўри- 
лари Умму Алқама ривоят қилиб айтади: Мен Ойша- 
нинг (розияллоҳу анҳо) олдига бир чақалоқни олиб 
келдим. Чақалоқ ётган ёстиқни кўтаришган эди, 
унинг остида қаламтарош бор экан. Ойша (розиял­
лоху анҳо) уни кўриб: “Бу нима?” деди. “Чақалоқни 
жиндан ва чўчишдан сақлаш учун қўйганмиз”, де­
йишди. Шунда Ойша онамиз (розияллоху анҳо) 
уни олиб отиб юборди ва: “Расулуллоҳ (соллаллоҳу 
алайхд4 ва саллам) ирим-сиримни ёмон курар эди­
лар”, деди (АбуЯъло).

Афсус, ёмон кўздан асраш учун уйга ёки кийимга 
кўзмунчоқ, тикан, тақа, бўри тирноғини илиб қўйиш 
каби одатлар, чоршанба, шанба кунлари сафарга 
чиқмаслик ва бошқа шунга ўхшаш хурофотларга 
ишониш ҳали-хануз аёлларнинг онгини тарк этма- 
ётир.

Минг афсус, тўй ва маърака-маросимларда исроф- 
гарчиликлар ҳамон камаймаяпти. Айниқса, туй ара-

фасидаги олди-берди, ортиқча зебу зийнатлар, ки- 
йим-кечагу меҳмондорчиликлар, тўйдан кейинги 
тадбирлар катта исрофдир. Шулар туфайли, “бер- 
ди-бермади” деган гап-сўзлар билан оилалар бузи- 
либ кетяпти. Албатта, бунга ҳам узоқни кўзлаб иш 
тутмайдиган, дунё матосини оиласининг тинчидан 
ҳам, фарзандларининг бахтидан ҳам юқори қўяди- 
ган аёллар асосий сабабчилардан бўлмоқда. Рўзғор- 
нинг имкониятларини ҳисобга олмай, қизининг се- 
пини ҳеч кимникидан кам қилмаслик учун эрини 
қарзга ботираётган ҳам, ёки бўлмаса олаётган ке- 
линининг сепини фалон даражада бўлишини қуда 
томондан талаб қилаётган ҳам ана шундай аёллар- 
дир. Хотинининг бу каби талаблари натижасида эр­
как оила, бола-чақа ташвишида ўзини ўтдан чўққа 
уради, хотинини хурсанд қилиш, норозиликлар- 
нинг олдини олиш учун гоҳида ҳатто қинғир йўллар 
билан пул топишга ҳам ўтиб қолади. Шу тариқа 
ортиқча дабдабага берилиш, орзу-хавасларни меъ- 
ёридан ошириб юбориш, ҳад-ҳудудни билмаслик 
охир-оқибат инсоннинг гуноҳга, жиноятга қўл ури- 
шига сабаб бўлмоқда. Пайғамбаримиз (соллаллоху 
алайҳи ва саллам) бундай марҳамат қилганлар:

яъни: “Дарҳақиқат, дунё кўзни қувонтиргудек 
лаззатлидир. Албатта, Аллоҳ таоло сизларга уни бе­
риб қўяди ва қандай амал қилишингизни кузатади. 
Бас, дунё фитнасидан ва аёлларнинг фитнасидан

сақланинглар. Зеро, Бани Исроилнинг энг биринчи 
фитнаси аёллар орқали бўлган” (Имом Байҳақий).

Аёллар ўртасида учраётган муаммолардан яна 
бири ўз жонига қасд қилишдир. Турмушдаги баъ­
зи бир муаммолар, рўзғордаги етишмовчилик, эр- 
хотин ёки қайнона-келин можаролари сабабидан 
ёки бўлмаса, кўнгил қўйган кишисига етиша олмас- 
лик натижасида қиз-жувонлар орасида ўз жонига 
қасд қилиш ҳолатлари, оз бўлса-да, учраб тургани 
афсусланарли ҳолдир. Ана шундай гуноҳи кабирага 
қўл ураётган аёл-қизлар, наҳотки, шу йўл билан му- 
аммо ҳал бўлади, деб ўйлашса. Бу синовли дунёнинг 
озгина ғурбатига сабр қила олмай, қўл ураётган бу 
мудҳиш амаллари туфайли улар ўзларини жаннатга 
киришдан маҳрум қилишлари, охират азобига ду- 
чор бўлишларини, наҳотки, англаб етмасалар. Биз 
юқорида жоҳилият араблари орасида мавжуд бўлган 
қиз болаларни тириклайин кўмиш одати ҳақида сўз 
юритган эдик. Аёл-қизларнинг ўз жонларига қасд 
қилишлари жаҳолатнингҳаддан зиёд бўлганлигидан 
далолат эмасми?! Динимизда ўз жонига қасд қилиш 
гунохм кабиралардан бири саналади. Аллоҳ таоло 
Қуръони каримда:

яъни: "...Шунингдек, ўзларингизни (бир-бири- 
нгизни ноҳақ) ўлдирмангиз! Албатта, Аллоҳ сиз­
ларга раҳм-шафқатлидир”, деб марҳамат қилган 
(Нисо, 29). Ушбу оятда ҳаёт қийинчиликларига бар- 
дош бера олмай ёки бирор нарсанинг аламига чи- 
даёлмай ўзини ўзи ўлдириш тақиқланмоқда. Пай- 
ғамбаримиз (соллаллоху алайҳи ва саллам) ҳам бун­
дай деганлар:

яъни: “Ким ўзини бирор нарса билан ўлдирса, 
қиёмат куни ўша нарса билан азобланади” (Имом 
Бухорий ва Имом Муслим). Сабр-бардошли бўлиш 
халқимизнинг қон-қонига сингиб кетган фазилат- 
лардан биридир. Аждодларимиз ҳаёт тажрибалари- 
дан келтириб чиқарган, халқ орасида кенг тарқалган 
“сабрнинг таги сариқ олтин” каби мақоллар ҳам 
фикримизнинг далилидир. Ўз фарзандларини сабр­
ли қилиб тарбиялашга катта эътибор берган бобо- 
ларимиз, момоларимизнинг ҳаётлари ҳамма замон 
кишилари учун катта ибратдир.

Расулуллоҳ (соллаллоху алайх^ ва саллам) сабрни 
уч турга бўлиб, ибодатда, гуноҳдан сақланишда ва 
мусибат-машаққатларда сабрли бўлишга буюрганлар. 
Инсон сабр кувватини ана шу ишларга сарфласа, ҳеч 
қачон “сабр косам тўлди”, демайди.

Сабр барча инсонга керак, зеро, аёллар учун бу фа­
зилат зийнат ва уларга эркаклардан кўра муносиброқ 
сифатдир. Ҳикоя қилинадики, кунлардан бир куни 
Ҳасан Басрий, Молик ибн Динор ва Собит Банноний- 
лар (раҳимахумуллох) валийя Робия Адавиянинг (раҳ- 
матуллоҳи алайҳа) хузурига кирдилар ва Ҳасан Басрий 
(рахматуллох^ алайҳ) ул мухтарама зотга бундай деди: 
“Ё Робия, сен эрсиз қолдинг, бизлардан биримиз- 
ни эрликка ихтиёр эт. Чунки никоҳ Расулуллоҳнинг 
суннатларидир”. Шунда ул зот Ҳасан Басрийдан 
(рахматуллох,и алайҳ) сўради: “Эй Ҳасан, айтинг-чи, 
ақл неча бўлак? Шаҳват неча бўлак?” Ҳасан Басрий 
(раҳматуллох,и алайҳ): “Ақл ўн бўлак, тўққизтаси 
эркакларда, бири хотинларда, шаҳват ҳам ўн бўлак, 
тўққизи хотинларда, бири эркакларда”, деб жавоб 
беради. Шунда Робия (раҳматуллоҳи алайҳа): “Мен

бир ақлим билан тўққиз шаҳватимни тийсам-у, сиз 
тўққиз ақлингиз билан бир шаҳватингизни тия ол- 
масангиз”, деди. Қиссадан ҳисса шуки, Робия (раҳ- 
матуллоҳи алайҳа) юқорида санаб ўтилган сабрнинг 
учала турига ҳам эга бўлиб, барча аёлларга намуна 
бўлган.

Қуръони каримда сабр борасида барчага, хусусан, 
аёлларга ибрат бўла оладиган сабр қаҳрамонлари 
ҳақида кўплаб қиссалар баён қилинган. Жумладан, 
Айюбнинг (алайҳиссалом) сабри бутун дунёда зар- 
булмасал бўлиб кетган. Шу боис биров ўзига сабр 
сўрайдиган бўлса, менга Айюбнинг (алайҳиссалом) 
сабрини бергин, деб дуо қилади. Бошқа бировнинг 
сабрини мадҳ қилмоқчи бўлса ҳам, фалончига Аллоҳ 
таоло худди Айюбнинг (алайҳиссалом) сабрини бер­
ган, деб васф қилади. У зотнинг хотинлари ҳам сабр 
борасида ҳаммага ибрат бўладиган даражада эди. 
Энг оғир пайтларда Айюбнинг (алайҳиссалом) хиз- 
матларини ихлос билан мукаммал адо этган.

Эрга итоат ва ҳаёт машаққатларига сабр-бардош 
борасида Иброҳимнинг (алайх,иссалом) хотинлари 
ҳам барча аёлларга ибратдир. Иброҳим (алайҳисса- 
лом) завжалари Ҳожар онамиз (розияллоху анҳо) ва 
кексаликда кўрган ўғли Исмоилни (алайҳиссалом) 
Маккаи мукарраманинг чўлу биёбонига ташлаб кет- 
дилар. Бу ҳақда у зот Аллоҳ таолога муножот қилиб:

яъни: “Эй Раббимиз! Мен зурриётимдан (бир 
қисмини -  ўғлим Исмоил ва унинг онаси Ҳожарни) 
Сенинг хурматли Байтинг хузуридаги экин ўс-

майдиган бир водийга жойлаштирдим...”, деди­
лар (Иброҳим, 37). Шунда Ҳожар онамиз (розияллоҳу 
анҳо) Иброҳимнинг (алайҳиссалом) орқаларидан 
эргашиб: “Сиз бизни бу ерларга ўз ихтиёрингиз би­
лан ташлаб кетяпсизми ёки Аллоҳ таолонинг амри 
биланми?” деб сўради. Иброҳим (алайҳиссалом) 
Аллоҳнинг амри билан ташлаб кетаётганларини 
айтганларида, Ҳожар онамиз: “Ундай бўлса, хотир- 
жам кетаверинг. Аллоҳнинг Ўзи бизларни х^моя қи- 
лади”, деди. Ҳожар онамизнинг сабр-бардоши ту­
файли Аллоҳ таоло у зотга мукофот тарзида ўғлининг 
оёқлари остидан Зам-зам булоғини чиқариб берди 
ҳамда Сафо ва Марва орасидаги саргардонликлари- 
ни ҳаж ва умра қилувчилар учун вожиб -  саъй амал- 
лардан қилиб қўйди.

Аёл-қизлар орасида диний маърифатнинг етар­
ли эмаслиги натижасида юзага келаётган муаммо­
лардан, бошқачароқ айтадиган бўлсак, чалкашлик- 
лардан бири аёлларнинг кийиниш маданиятидир. 
Мустақиллик шарофати билан ҳамюртларимизнинг 
хоҳ тижорат, хоҳ зиёрат мақсадида бўлсин, хорижга 
чиқишларига имконият туғилди. Айниқса, улуғ ибо- 
датлар бўлмиш ҳаж ва умра зиёратига бориш бахтига 
муяссар бўлмоқдалар. Бунинг учун Яратганга беадад 
ҳамду санолар ва шукрлар айтамиз. Бироқ мана шу 
имкониятлардан фойдаланиш билан бир қаторда, 
юртимиз аёл-қизлари ҳаётига арабларга хос бўлган 
кийиниш одатининг кириб келиши баъзи бир тушун- 
мовчиликларнинг келиб чиқишига сабаб бўлмоқда. 
Маълумки, бизнинг юртимиз уламолари аввал ҳам, 
ҳозир ҳам кийимга нисбатан “х^жоб” сўзини иш- 
латмаганлар. Яъни, аёлларни ҳижобли ёки ҳижобсиз 
деб тавсифлаш бўлмаган. Чунки “ҳижоб” -  парда,

тўсиқ деган маънони англатувчи сўз бўлиб, унинг 
аёллар кийимига мутлақо алоқаси йўқ. Қолаверса, 
ҳижоб тутиш Пайғамбарнинг (соллаллоху алайҳи 
ва саллам) аёлларига хосдир. Аллоҳ таоло бу ҳақда 
Қуръони каримда шундай баён қилган:

Е \ '  7 "  /  > Л /Л  r " /"  Ил » T f /

яъни: “...Қачон, сизлар улардан (пайғамбар аёл- 
ларидан) бирор нарса сўрасангиз, парда ортидан 
сўрангиз! Мана шу сизларнинг дилларингиз ва 
уларнинг дилларига нисбатан ҳам тозароқ (иш)- 
дир” (Аҳзоб, 53). Демак, Аллоҳ таоло Пайгамбар 
(алайх^ссалом) аёлларининг шаънини сақлаш мақ- 
садида номаҳрам эркаклар билан парда ортида ту­
риб мулоқот қилишга буюрмоқда. Қуръони каримда 
аёлларнинг кийиниш одоби хусусида ушбулар баён 
қилинган:

b & r j j  CX

J Qi ̂  bV' Ji >  J y ^ 5 \ in :

й - ^ ў  о ;  (^“ t  ch^ri^  >

яъни: “Мўминаларга ҳам айтинг, кўзларини 
(номаҳрам эркаклардан) қуйи тутсинлар ва аврат­
ларини (зинодан) сақласинлар! Шунингдек, (одат- 
да) кўриниб турадиганидан бошқа зийнатларини 
кўрсатмасинлар ва рўмолларини кўкраклари узра 
тушириб олсинлар! Улар зеб-зийнатларини эрлар 
ри ё оталари, ё эрларининг оталари, ё ўғиллари, ё 
эрларинингўғиллари, ёўзларининг оға-инилари, 
ё оға-иниларининг ўғиллари, ё опа-сингиллариа 
нинг ўғиллари, ё ўзлари (каби) аёллар, ё қўл ос- 
тиларидаги (чўри)лар, ё (аёллардан) беҳожат бўл- 
ган (яъни жуда кексайиб қолганлар, хунасалар ёки 
ақлсиз-девоналар каби) эркак хизматкорлар, аёл­
ларнинг авратларидан хабардор бўлмаган гў- 
даклардан бошқа кишиларга кўрсатмасинлар! 
Яна, яширган зийнатларини билдириб, оёқла- 
рини (ерга) урмасинлар! Барчангиз Аллоҳга тава 
ба қилингиз, эй мўминлар! Шояд, (шунда) нажот 
топсангиз” (Нур, 31). Демак, оятда буюрилганидек, 
аёллар авратларини яшириб юришлари шарт, аммо 
бунинг учун на оят ва на ҳадисларда махсус (ҳозирги 
баъзи аёллар хлжоб деб номлаётган қора) кийим- 
лар ҳақида ҳеч нарса дейилмаган. Асосий мақсад 
уларнинг авратлари ёпиқ бўлишидир. Бунинг учун 
бизнинг миллий либосларимиз, яъни енги узун кўй- 
лаклар, лозим ва миллий рўмолларимиз жуда мос 
келади. Аслида, бу кийимларни аёллар эркакларнинг 
назаридан қочиш учун киядилар. Лекин ҳозирги 
кунда баъзи бир аёл-қизлар кияётган кийимлари, 
ўраётган рўмоллари билан эркакларнинг эътибо-

рини ўзларига тортмокдалар. Аёлларнинг ибо ва 
ҳаёсини ифодаловчи кийим-бошни ўзларининг хою 
ҳаваслари йўлида кияётганлар ҳам учраб турибди.

Айни пайтда, миллийликка, мусулмончиликка 
зид бўлган, ҳаддан ташқари очиқ-сочиқ, калта либос- 
ларда юрадиган аёл-қизлар ҳам йўқ эмас. Юртимиз- 
га турли юртлардан олиб келинаётган кийимларни 
кийиб, ярим яланғоч бўлиб юриш на динимизга, на 
шарқона миллий урф-одатларимизга тўғри келмай- 
ди. Барча амалларимизда бўлгани каби, меъёр, кам- 
тарлик, орасталик тамойиллари кийинишга ҳам тат- 
биқ этилиши керак.

ХУЛОСА
Аллоҳ таоло аёл зотининг ўзини ҳам, сўзини ҳам 

эъзозга лойиқ қилиб яратган. Қиз, аёл ва оналар до­
имо ота, ўғил ва яқин эркак қариндошлар паноҳида 
ва ҳимоясида бўлиши лозим. Уларни ёлғиз ҳолда бе- 
гоналар орасида ҳимоясиз ташлаб қўйиш ва эъти- 
борсиз қолдириш мутлақо мумкин эмас. Хотин-қиз- 
лар шаънини ҳимоя қилиш иймонли кишиларнинг 
шарафли бурчидир. Шу жиҳатдан аёл зотини хиё- 
наткорона нигоҳлар офатининг қурбонига айлан- 
тирмаслик шарт. Мусулмончиликда эркак киши 
қалқон мисол бўлиб, аёлини ҳимоялаб олдига ўтиб 
юриши ҳам уларнинг хурматини ўрнига қўйиш ҳи- 
собланади. Қуръони каримнинг “Қасас” сурасида 
Шуайб пайғамбарнинг икки қизи ва Мусо (алайҳис- 
салом) ўрталарида бўлиб ўтган мулоқот бундай баён 
этилган:

яъни: «(Қизлардан) бири: “Эй ота, уни (ишга) 
ёллагин! Зеро, сен ёллайдиган (бу) яхши киши 
кучли ва ишончли кишидир”, -  деди» (Қасас, 26). 
Ривоят қилинишича, Шуайб (алайҳиссалом) қизи- 
дан: Сен Мусонинг кучли ва ишончли киши экани­
ни қаердан билдинг? -  деб сўрайди. Шунда у Мусони 
(алайҳиссалом) қандай қилиб қудуқнинг юзидаги 
харсангтошни олиб ташлаб, ундан катта челакда сув 
олиб бергани ҳамда отаси уни хузурига чақирганини 
айтаётган вақтида қизнинг юзига боқмагани ва

ниҳоят, йўл давомида Мусо (алайҳиссалом) қизга 
ўзининг ортида юришга буюрганини, айнан мана шу 
жиҳатлари Мусонинг ишончли киши эканидан дало­
лат бўлишини айтади.

Қадимдан ота-боболаримиз муқаддас заминимиз- 
да хотин-қизлар хуқуқини тўлиқ таъминлаб, улар­
нинг хурматини ўз ўрнига қўйганлар. Асрлар оша бу 
юртда буюк даҳолар дунёга келгани шу қутлуғ анъа- 
нанингҳам самарасидир.

